Коми Республикаса Юралысь Вячеслав Гайзер чолöмалiс республикаса став олысьöс Айму вöсна Ыджыд тышын Вермöм лунöн.
«Ми помнитам тiян йылысь да висьталам ыджыд аттьö став земляклы – налы, кодъяс дорйисны миянлысь странаöс öружиеöн да кодъяс уджалiсны тылын. Ми шогалам на вöсна, кодъяс усисны тышын, кодъяс дойясысь кувсисны война бöрын. Муöдз копыр тiянлы ставлы, нэмъяс кежлö паметь усьöмъяслы!», - висьталiс В.Гайзер Сыктывкарын кыпыд митинг дырйи.

«Пыдди пуктана войнаса ветеранъяс да тылын уджалысьяс! Дона землякъяс!

Коми Республикаса Веськöдлан котыр нимсянь да ас нимсянь чолöмала тiянöс страналöн медыджыд праздникöн – Ыджыд Вермöм лунöн!

66 во колис 1945 вося ода-кора тöлысь 9 лунсянь, кор миян страна вермис Айму вöсна ыджыд тышын. Тайö Вермöмыс лоис позяна повтöмлун, крепыдлун, смеллун, ассьыным Мунымöс ёна радейтöм да вöрöгысь дорйыны кöсйöм вöсна.
Талун ми чолöмалам ветеранъясöс – вермысьясöс. Тi дорйинныд миянлысь странаöс, дорйинныд мирсö фашизмысь, сетiнныд позянлун овны миянлы да быдтыны челядьнымöс мирнöй государствоын.

«Ми помнитам тiян йылысь да висьталам ыджыд аттьö став земляклы – налы, кодъяс дорйисны миянлысь странаöс öружиеöн да кодъяс уджалiсны тылын. Ми шогалам на вöсна, кодъяс усисны тышын, кодъяс дойясысь кувсисны война бöрын. Муöдз копыр тiянлы ставлы, нэмъяс кежлö паметь усьöмъяслы!

Дона ёртъяс! Тöждысьны ветеранъяс вöсна, бырöдны налысь социальнöй мытшöдъяс  – государственнöй политикаын тайö быдлунъя да медколанатор. Тайöс эскöдö и сэтшöмтор, мый Россияса Президентлöн Индöд серти öнi Май 9 лунсö быд во пасйöны кыдзи гöгрöс паса во.

Миян республикаын татшöм решениесö примитöма Президентлысь Индöд примиттöдз на. Ми гöгöрвоам, мый тайö колö оз сöмын ветеранъяслы, но и миянлы аслыным, медым война йылысь паметьыс эз кус.
Таво ми водзö нуöдам «Ми – Ыджыд Вермöмлöн наследникъяс» марафон. Организацияяс, предприятиеяс да олысьяс сьöлöмсянь чукöртöны сьöм, мый лоас ветеранъяслы да налöн дöваяслы содтöд отсöгöн.
Дона фронтöвикъяс да тылын уджалысьяс, нöшта чолöмала тiянöс праздникöн! Сиа тiянлы крепыд дзоньвидзалун, бур олöм, матыссаяссянь пыдди пуктöм да мелiлун, да юр весьтын сöстöм енэж!
Праздникöн, ёртъяс! Ыджыд Вермöм лунöн!», - чолöмалiс Коми Республикаса Юралысь.
